
Унапредување на состојбите во областите социјална политика и 
вработување и нивно усогласување со Целите за одржлив развој на ОН  

Проектот „Градење меѓу-секторски партнерства за одржлив развој“ финансиран од Европската 
Унија, спроведуван од Здружението „Конект“, „Агора“ – Центар за промовирање на граѓански 
вредности и Бугарската мрежа на Глобалниот договор на ООН, цели кон зајакнување на јавнo-
приватниот дијалог и активното учество на граѓанското општество и деловниот сектор во 
остварување на стратегиските ЦОР.  

Целите за одржлив развој (ЦОР) претставуваат поттик кон градење партнерства и заеднички 
активности на граѓанските организации (ГО), бизнис секторот и институциите. Нивната сплотеност 
во работењето е со цел постигнување промени кои позитивно ќе влијаат на развојот и заедниците. 
Агенда 2030 е глобална по природа и универзална според примената, затоа е применлива за сите 
земји, како за развиените така и за тие во развој, при што се земаат предвид различните 
национални состојби, капацитети и ниво на развој. На овој начин се адресираат универзални грижи 
и предизвици, истовремено прифаќајќи дека секоја земја се соочува со различни потреби, 
приоритети и способност да одговори на предизвиците и барањата на Агендата 2030. Глобалните 
Цели за одржлив развој претставуваат сет од 17 цели, 169 специфични цели и 230 индикатори.  
 
Овој документ е особено полезен за Министерството за труд и социјална политика на Република 
Северна Македонија кое е одговорно за широка палета на права, мерки и политики од чие 
спроведување зависи и исполнувањето на следниве ЦОР: 
 
• Цел 1. Крај на сиромаштијата во сите нејзини форми насекаде;  
• Цел 2. Крај на гладувањето, постигнување безбедност на храната и подобрување на исхраната и 

промовирање одржливо земјоделство;  
• Цел 3. Обезбедување здрав живот и промовирање на благосостојбата за сите од сите возрасти;  
• Цел 4. Обезбедување инклузивно и правично квалитетно образование и промовирање на 

можностите за доживотно учење за сите; 
• Цел 5. Постигнување родова еднаквост и зајакнување на сите жени и девојки;  
• Цел 8. Промовирање инклузивен и одржлив економски раст, целосно и продуктивно 

вработување и пристојна работа за сите;  
• Цел 10. Намалување на нееднаквоста во и меѓу земјите;  
 
Според ЕУ, нашата држава е умерено подготвена односно остварува одреден континуиран 
напредок во Поглавјето 19 – Социјална политика и вработување. Препораките за унапредување на 
состојбите во областите социјална политика и вработување се однесуваат ЦОР 8 (и соодветните 
специфични цели) и препораките за напредокот на ЕУ за 2018 година: 
 
Специфични цели ЦОР 8 Индикатори – ЦОР 8 Предизвици поврзани со ЦОР 8, 

идентификувани од ЕУ во 2018 
година  

8.3. Да се поттикнат развојни 
ориентирани политики кои ги 
поддржуваат продуктивните 
активности, пристојно 
отворање на работни места, 
претприемништво, 
креативност и иновации и да 
ја поттикнат формализацијата 
и растот на микро, малите и 
средните претпријатија, 
вклучително и преку пристап 
до финансиски услуги 
 
8.5. До 2030 година, 
постигнување целосна и 
продуктивна работа и 
пристојна работа за сите жени 
и мажи, вклучително и за 
младите и лицата со посебни 
потреби, и еднаква плата за 
работа со еднаква вредност 
 
8.6. До 2020 година, 
значително ќе се намали 
процентот на млади кои не се 
на работа, образование или 
обука 
 
8.8. Заштита на работните 
права и промовирање на 
безбедни и безбедни работни 
средини за сите работници, 
вклучувајќи ги и работниците 
мигранти, особено жените 
мигранти и оние со несигурна 
работа.  
 

8.3.1 Процент на 
неформално вработување 
во 
не-земјоделско 
вработување, по пол  
 
 
 
 
 
 
 
8.5.2 Стапка на 
невработеност, по пол, 
возраст и лица со 
инвалидност 
 
 
 
 
 
8.6.1 Процент на млади (на 
возраст од 15-24 години) не 
е во образование, 
вработување или обука 
 
 
8.8.2 Ниво на национална 
усогласеност со 
работничките права 
(слобода на здружување и 
колективно договарање) 
согласно извори на 
Меѓународната 
организација на трудот 
(МОТ) 

Клучни предизвици за политика 
за вработување, трудово 
законодавство и еднакви 
можности 
• Учеството на пазарот на труд 

на пазарот на труд на 
Ромките и лицата со посебни 
потреби е се уште на ниско 
ниво.   

• Долгорочната невработеност 
кај младите останува голем 
предизвик.   

 
• Политиката за вработување 

продолжува да ги насочува 
младите и долгорочната 
невработеност како 
највисоки приоритети и 
забележан е одреден 
напредок.   

 
• Пристап на пазарот на трудот 

за лицата со посебни потреби 
останува ограничен. 

 
• Сè уште се потребни мерки за 

унапредување на родовата 
еднаквост на пазарот на 
трудот. 

  

Препораки 
1. Потребен е секторски развоен акциски план за преземање на обврските од Агенда 2030 и 

развојните цели на ЕУ 
 
Потребен е кохерентен секторски развоен акциски план кој ќе вклучи резултати и индикатори за 
следење на остварувањето од преземање на обврските од Агенда 2030 и развојните цели на ЕУ. 
За унапредување на состојбите во областа Социјална политика и вработување особено 
релевантни се Партнерството за одржлив развој: Стратегија на Обединетите нации 2016-2020 

(конкретно ЦОР 1, 2, 3, 4, 5, 8, 10), и препораките на Европската Комисија за напредокот во 
поглавје 19. За развој на акцискиот и мониторинг планот е неопходна системска меѓу-секторска 
соработка, разбирање и поддршка за клучните приоритети во рамките на ЦОР кај сите 
чинители.  
 

2. Потребни се ажурирани плански документи, зајакнати капацитети и подобрена меѓу-
секторска соработка  
 
Постоечките секторски документи и национални стратегии кои упатуваат на ЦОР треба да се 
ажурираат согласно Агенда 2030 и развојните цели на ЕУ од претстојната финансиска 
перспектива. Истовремено, треба да бидат приспособени на локалните услови и приоритети 
заклучно со 2030 година. Стратешкиот план на МТСП 2019-2021 нуди добра основа за 
унапредување на состојбите преку обезбедување на потребната кохерентност.  
 
МТСП располага со солидна внатрешна експертиза која има капацитет за доследно 
спроведување на усогласените стратешки документи согласно секторскиот развоен акциски 
план. Исто така, МТСП обезбедува координација и поддршка за ефикасното искористување на 
претпристапната помош, како и на меѓународната соработка за областите во негова 
надлежност. На овој начин може и да се олесни меѓу-секторската соработка, вградена во 
системот на стратешко планирање, како и соработка со бизнис секторот и граѓанското 
општество во спроведување и следење на политиките и на секторски развоен акциски план.   
 
По примерот на ажурирањето на Стратешкиот план на МТСП 2019-2021 согласно ЦОР, 
предлагаме и ажурирање и на следните плански документи: 

• Националниот план за акција за родова еднаквост 2018-2020 
• Национална стратегија за вработување на Република Македонија 2016-2020 
• Национален акциски план за вработување 2018-2020 
• Програма за реформи во вработувањето и социјалната политика 2020 
• Национална стратегија за деинституционализација во Република Македонија 2018–2027 

„Тимјаник“ 
• Програма за развој на социјалната заштита 2011-2021 

 
3. Пристојна работа – клуч за одржлив развој: интегрирана развојна програма за вработување 

согласно секторскиот развоен план 

Потребно е спроведување на интегрирана политика за вработување во рамки на секторскиот 
развоен план, согласно меѓународните трудови стандарди, вклучувајќи го социјалниот дијалог 
како средство за имплементација на 2030 Агенда 2030, Европа 2020 и новите европски развојни 
цели. Усогласувањето на националното трудово законодавството со ЕУ политиките треба да 
биде комплементарен процес во исполнувањето на обврските од Агенда 2030. Истовремено, 
треба да се градат капацитетите на институциите задолжени за спроведување на трудовото 
право како предуслов за исполнување на ЦОР 8.  

Програмата за реформи во вработувањето и социјалната политика 2020 нуди сеопфатен 
преглед и рамка со јасна визија до 2020 и соодветно референцирање на европски развојни 
цели, но изостанува поврзување на мерките и активностите од програмата со ЦОР. Неопходни 
се и јасни проекции за целите поврзани со политиката и програмата за вработување, како и 
редовно следење и информирање врз основа на индикаторите дефинирани во секторскиот 
развоен план наспроти ЦОР со посебен фокус на: 

• Учеството на пазарот на труд на пазарот на труд на жените, Ромите и лицата со посебни 
потреби; 

• Долгорочната невработеност; 
• Невработеност кај младите; 
• Заштита на работните права и промовирање на безбедни работни средини на сите 

работници. 

Во креирањето и спроведувањето на политиките клучно е и градењето на свест кај бизнис 
заедницата и останатите работодавачи за нивната улога во обезбедувањето на достојна работа за 
сите. Преку политиките, државата треба да ги промовира и интегрира Водечките принципи за 
бизнисот и човековите права и препораките на Меѓународната организација на трудот и да прати 
јасен импулс за препознавање на улогата на бизнисот како двигател на позитивни промени. Во оваа 
насока МТСП треба да ги разгледа можностите за поддршка на стандарди коишто промовираат 
родова еднаквост и достоинствена работа, да продолжи со поттикнувања за вработување и работно 
интегрирање на лицата од ранливи категории, да иницира меѓу-секторски дијалог во поедини 
сектори коишто се со особен ризик од аспект на достоинствена работа и сл.    

